
«ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՀԱՆՐԱՅԻՆ ԾԱՌԱՅՈՒԹՅԱՆ ՄԱՍԻՆ» ՀԱՅՍԱՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ 
	Առարկության, առաջարկության
հեղինակը,գրության ստացման ամսաթիվը,
գրության համարը
	Առարկության, առաջարկության
բովանդակությունը
	Եզրակացություն
	Կատարված փոփոխություններ

	1
	2
	3
	4

	ՀՀ քաղաքաշինության նախարարություն
	Դիտողություններ և առաջարկություններ չկան:
	
	

	ՀՀ Նախագահի վերահսկողական ծառայություն
	Առաջարկվում է «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի նախագծի 8-րդ հոդվածով  օրենսգրքի 124-րդ հոդվածում առաջարկվող  36-րդ մասը հանել՝ նկատի ունենալով այն հանգամանքը, որ այն իրավակիրառական պրակտիկայում կարող է խոչընդոտներ առաջացնել:
	Ընդունվել է:
	Նախագծում կատարվել է համապատասխան փոփոխություն:

	ՀՀ կառավարությանն առընթեր ազգային անվտանգության ծառայություն
	Դիտողություններ և առաջարկություններ չկան:
	
	

	ՀՀ կառավարությանն առընթեր ՀՀ ոստիկանություն
	Դիտողություններ և առաջարկություններ չկան:
	
	

	ՀՀ արդարադատության նախարարության դատական ակտերի հարկադիր կատարումն ապահովող ծառայություն
	1. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի նախագծի 20-րդ հոդվածի 2-րդ մասից առաջարկվում է հանել «և Դատական ակտերի հարկադիր կատարման մասին» ՀՀ օրենքի 67-րդ հոդվածով նախատեսված՝ կատարողական գործողությունների կատարման ծախսերը», քանի որ հիշյալ կարգավորումը կխոչընդոտի Դատական ակտերի հարկադիր կատարումն ապահովող ծառայության բնականոն գործունեության, ինչպես նաև ծառայության տեխնիկական վերազինման և համակարագի զարգացման ուղղությամբ նախատեսված միջոցառումների իրականացմանը:
	Ընդունվել է ի գիտություն:
	

	ՀՀ ֆինանսների նախարարություն
	1. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ անհրաժեշտ է հստակեցնել նախագծի 1-ին հոդվածը, քանի որ ՀՀ պաշտպանության, ազգային անվտանգության և ոստիկանության հանրապետական գործադիր մարմիններում ծառայություն են իրականացնում նաև քաղաքացիական ծառայողներ և այլ աշխատանք կատարողներ: Նույն նախագծի 2-րդ հոդվածում առաջարկվում է նախատեսել նաև պետական կամ համայնքային սեփականություն հանդիսացող տրանսպորտային միջոցով խախտում կատարելու դեպքում պատասխանատվության սուբյեկտին:
Նույն նախագծի 3-րդ հոդվածի 1-ին մասում նշված «խախտմամբ» բառն անհրաժեշտ է փոխարինել «կարգի խախտմամբ բառերով: Նախագծի 3-րդ հոդվածի 2-րդ մասով նախատեսվում է լրացնել նոր՝ 5-րդ մասով, սակայն նույն հոդվածում արդեն իսկ առկա է 5-րդ մաս: Քանի որ 123.1-րդ հոդվածի սանկցիայում նախատեսված է որպես պատասխանատվություն նախատեսված է գույքի բռնագրավում, հետևաբար այս դեպքում արդեն իսկ իրավախախտումը համարվում է վերացված, իսկ ապացույցները՝ ներկայացված: Միևնույն ժամանակ՝ անհրաժեշտ է նախագծի համարակալումը համապատասխանեցնել «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներին:»:
2.  «Տեսանկարահանող կամ լուսանկարահանող սարքերով հայտնաբերված ճանապարհային երթևեկության կանոնների խախտումների վերաբերյալ գործերով իրականացվող վարչական վարույթի առանձնահատկությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 7-րդ հոդվածի 4-րդ մասում հղում է կատարվում նույն օրենքի 1-ին հոդվածի 5-րդ մասին, այնինչ գործող խմբագրությունում դա բացակայում է:
3. «Ճանապարհային երթևեկության անվտանգության ապահովման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 3-րդ հոդվածում նշված «խուսափում է սթափության վիճակի զննությունից» բառերն առաջարկում ենք փոխարինել «խուսափում է համապատասխան տեխնիկական միջոցի կիրառմամբ սթափության վիճակի զննությունից բառերով: Նախագծի 4-րդ հոդվածով լրացվող 22.1-րդ հոդվածի 1-ին մասում նշված «խոչընդոտում է» բառն առաջարկում են փոխարինել «արգելում է» բառով, քանի որ տրանսպորտային միջոց շահագործելու հակացուցումը ոչ թե խոչընդոտ, այլ արգելք է հանդիսանում տրանսպորտային միջոցը շահագործելու համար:
	1. Չի ընդունվել:























2. Ընդունվել է:


3. Չի ընդունվել:
	1. Քանի որ նշված դրույթը  նպատակ է հետապնդում տուգանքի փոխարեն կարգապահական պատասխանատվություն կիրառել միայն համապատասխան մարմինների ծառայողների նկատմամբ, հետևաբար քաղաքացիական ծառայողներին և այլ աշխատանք կատարողների վերաբերյալ լրացում կատարելու անհրաժեշտությունը բացակայում է: 
Ինչ վերաբերում է  պետական կամ համայնքային սեփականություն հանդիսացող տրանսպորտային միջոցով խախտում կատարելու դեպքում պատասխանատվության սուբյեկտի հստակեցման հարցին, ապա հարկ ենք համարում նշել, որ այդ իրավահարաբերությունները կարգավորված են Վարչական իրավախախտումների վերաբերյալ ՀՀ օրենսգրքի 32-րդ հոդվածի 3-րդ մասով:

2. Նախագծում կատարվել է համապատասխան փոփոխություն:

3. Գտնում ենք, որ առաջարկվող լուծումն անդրադարձ է կատարում զննության բոլոր եղանակներին, այդ թվում՝ տեխնիկական միջոցի կիրառմամբ: Ինչ վերաբերում է «խոչընդոտ» և «արգելք» եզրույթներին, կարծում ենք, որ տվյալ պարագայում դրանք նույնական են:

	ՀՀ տրանսպորտի և կապի նախարարություն
	Դիտողություններ և առաջարկություններ չկան:
	
	

	ՀՀ կենտրոնական բանկ
	Դիտողություններ և առաջարկություններ չկան:
	
	

	ՀՀ տարածքային կառավարման և արտակարգ իրավիճակների նախարարություն
	Դիտողություններ և առաջարկություններ չկան:
	
	



